REPUBLIKA E KOSOVES / REPUBLIKA KOSOVA

Rev.nr.207/2024

GIYKATA SUPREME E KOSOVES, kolegji i pérbéré nga gjyqtarét: Mr.sc.
Muhamet Rexha, kryetar, Zenel Leku dhe Nenad Laziq, anétaré, né ¢éshtjen juridike té paditésit
Gj. LI nga fshati ..., Komuna e Gj., té cilin e pérfagéson Avokati YIl Xhiha nga Gj., kundér té
paditurit B. Xh.M., nga fshati ..., Komuna e D., pér shkak t& kompensimit té démit material, duke
vendosur sipas revizionit té paditésit paragitur kundér aktgjykimit t€ Gjykatés sé Apelit té
Kosovés, Ac.nr.7707/2021 daté 22.02.2024, né seancén e kolegjit t¢ mbajtur mé 28.05. 2024,

mori kété:
AKTGIYKIM

REFUZOHET si i pa themelté revizioni i paditésit, paragitur kundér aktgjykimit té
Gjykatés sé Apelit t& Kosovés, Ac.nr.7707/2021 daté 22.02.2024.

Arsyetimi

Me aktgjykimin e Gjykatés sé Apelit t¢ Kosovés, Ac.nr.7707/2021 dt.22.02.2024 éshté
refuzuar si e pathemelté ankesa e paditésit dhe éshté vértetuar aktgjykimi i Gjykatés Themelore
né Gjakové C.nr.357/18 dt.4.02.2021, me té cilin, refuzohet kérkesépadia e paditésit me té cilén
ka kérkuar qé té detyrohet i padituri gé té ia paguajé paditésit shumén prej 145,000.00 euro né
emér té démit material té shkaktuar né ngastrén kadastrale nr...., ZK-Z. i S. A. né fund té
parcelés nga ana jugore dhe até shumén prej 120,000.00 euro, si dhe né emér té fitimit t& humbur
shumén prej 25,000.00 euro, té gjitha me kamaté vjetore prej 8% duke llogaritur nga dita e
marrjes sé aktgjykimit e deri né pagesén definitive si dhe té ia paguajé té gjitha shpenzimet
procedurale né shumé prej 1,650.00 euro, krejt kéto né afat prej 15 ditésh nga dita kur aktgjykimi

merr formén e preré, nén realizim té dhunshém pérmbarimore, si e pa bazuar.

Kundér aktgjykimit té Gjykatés sé Apelit t& Kosovés, né afat ligjor paditési ka paragitur
revizion, pér shkak té shkeljes sé dispozitave té procedurés kontestimore ( té pa specifikuara
konkretisht) dhe aplikimit té gabuar té sé drejtés materiale, me propozim, si¢ thuhet né té, gé

aktgjykimet e atakuara té anulohen dhe té prishen dhe té kthehet 1énda né rigjykim.

Gjykata Supreme e Kosovés, pas shqyrtimit té aktgjykimit té goditur né kuptim té
dispozités sé nenit 215 té LPK dhe pas vlerésimit té pretendimeve té cekura né revizion, si dhe

shkresave té Iéndés, ka gjetur se:
Revizioni i paditésit éshté i pa themelté.

Nga shkresat e 1éndés rrjedh se pala paditése mé dt.22.09.2015, kundér té paditurit ka
paragitur padi, né gjykatén e shkallés sé paré, pér shkak té kompensimit té démit material me té
dhénat si né petitumin e padisé dhe té precizimin e saj, pérkatésisht, si né dispozitivin e

aktgjykimit té gjykatés sé shkallés sé paré.

Gjykata e shkallés sé paré, ka gjetur se paditési ka shfrytézuar me gira, si giramarrés né
bazé té kontratave me NSH "E." "P. P." si qiradhénés tokén bujgésore
dhe lokalin né shfrytézim té pérkohshém pér mbjellje t& kulturave bujgésore vjeshtore pér
periudhén 1 shtator 2003 deri me 11 dhjetor 2003, me té drejté té ripértéritjes sé kontratés deri
né korrjen e kulturave, pér sipérfagen e tokés 30 ha. Ka vazhduar kontrata mbi girané né mes té
kontraktuesve té njéjté nga data 01 gershor 2004, né kohézgjatje prej 3 muajve, né objektin
stallén me kulm, afér fshatit ..., dhe hangarin e LI, té cilat gjinden né pjesén e pasme
té¢ oborrit t€ Njésis€ punuese “U. e T.”. Qiradhénési ia ka dorézuar qiramarrésit
objektet e larté cituara si dhe ndaj giramarrésit nuk merr kurrfaré obligimi né riparimin e
kétyre objekteve dhe se objektet né fjalé duhet té shfrytézohen né gjendje ashtu si¢ jané. Né
ato objekte nuk lejohet riparim apo ¢farédo investimi, sepse giradhénési nuk do té merr pér
bazé investimin eventual té béré. Kontrata éshté lidhur me 07 maj 2004 me afat 3 mujor, me té
drejté té ripértérirés pér cdo tre muaj, né afat kohor njé vjecar. Ka vazhduar marréveshje
komerciale e qgirasé nr. ..., kontraté mbi qirané pér tokén bujgésore, e cila gjendet né Njésiné
Punuese "U. e T." né sipérfage 30ha. Kané vazhduar kontratat pér gjaté viteve 2005, 2006, 2007,
2008. Nga faturat e prezantuara nga paditési, vértetohet se i njéjti ka paguar girané tek NSH "E."

"P. P." né vazhdimési. Me datén 05 prill 2010 éshté lidh Marréveshje Komerciale e girasé nr. ...-

Kontraté mbi girané pér tokén bujgésore né mes té NSH "E." "P. P." si giradhénés dhe R. LI,
nga fshati ..., Komuna e Gj., si giramarrés pér marrje me gira té tokés bujgésore e cila gjendet né
njésiné punuese "U. e T." parcela 20ha, ish "m." dhe 30 ha né "R..." ka paguar giraté. Ministria e
Tregtisé dhe Industrisé - Agjencioni i Regjistrimit té Bizneseve né Kosové, ka léshuar
Certifikatén e Regjistrimit t& biznesit nr. ..., t¢ Ndérmarrja e Re Toké Bujgésore Z. i1 S. A. B
Sh.P.K, Shogéri me pérgjegjési té kufizuar mé daté regjistrimi 02 mars 2011. Mé datén 11 korrik
2011 sipas Memorandumit té veprimit Vala 47-shitjes sé€ Ndérmarrjes sé Re toké bujgésore, Z. i
S. A. B SH.P.K., pérfshiné shitjen e tokés bujgésore me sipérfage péraférsisht 50 ha, 84 ari dhe
08 m2, me objekte né sipérfage prej péraférsisht 775 m2 qé gjenden né pjesén kryesore té
komunés sé Gjakovés, pérgjaté rrugés rajonale Gjakové-Prizren. Sipas shtojcés pér
domosdoshmériné e ratifikimit nga Bordi i AKP-sé té dokumenteve té shitjes lidhur me shitjen e
ndérmarrjes sé Re toké bujgésore Z. i . A., B SH.P.K. tek ndérmarrja te R. H., gqé béné biznes si
NTSH "P." blerési. Mé daté 22 korrik 2011, shitja pérmes privatizimit t& ndérmarrjes sé
lartpérmendur dhe blerésit &shté kompletuar. Me datén 22 korrik 2011, éshté lidhur Marréveshje
pér shitjen e aksioneve té thjeshta né ndérmarrjen e re toké bujgésore Z.i S. A.B SH.P.K. nga dhe
né mes; 1. Agjencisé Kosovare té Privatizimit duke vepruar si administratore me mirébesim pér
dhe né emér t¢ NSH KBI "E." "P. P." dhe R. H. nga fshati ..., komuna e D. Hyrja né fuqi e késaj
Marréveshje kushtézohet nga ratifikimi i saj me shkrim, nga Bordi i Drejtoréve t&8 AKP-sé dhe
kjo marréveshje nuk krijon té drejta dhe detyrime qé obligojné, pér asnjérén prej paléve deri né
ratifikim. Me datén 22 korrik 2011, éshté béré Deklaraté e Bartjes nga Agjencia Kosovare e
Privatizimit duke vepruar pér dhe né emér t¢ N.SH KBI "E." "P. P." né lidhje me bartjen e
pronés sé paluajtshme né N.SH."E."P. P." te Ndérmarrja e Re Toké bujgésore Z. i S. A. B.
SH.P.K. Me datén 28 dhjetor 2012, tek noteri A.S., &shté lidh kontraté e shitblerjes sé
patundshmérisé me kompensim transferim i giramarrjes pér 99 vite nr. LRP....; (akti an minute)
numri i referencés dhe i origjinalit ;... né mes té R. H., si shités, me gira mbajtje 99 vite nga njéra
ané dhe B. Xh. M. nga fshati ..., Komuna e D., si blerési, me objekt té shitblerjes me gira mbajtje
pér 99 vite té pesé njésive kadastrale e ndér té tjera dhe njésisé nr.P-..., Z. i S. A. 1 zoné rurale,
kultura pemishte klasa paré me sipérfage prej 12269 m2, ngastra ku pala paditése pretendon se i
éshté shkaktuar démi pér té cilin kérkon kompensimin. Kontrata éshté nénshkruar nga ana e
kontraktuesve dhe noterit. Me aktvendimin e Agjencisé Kadastrale té Kosovés Zona, kadastrale
..., Z.1 S, A., i ka aprovuar kérkesén e B.Xh. M., gé ka té b&j me gira mbajtje pér 99 vite, té disa

parcelave né até zoné dhe té parcelés nr... né sipérfage prej 12269 m2 dhe prona ka kaluar né
emér té gira mbajtésit pér 99 vite, té paditurit. Me rastin e daljes sé gjykatés né vend me datén 18
shtator 2020 me ekspertét Xh. T. gjeodet dhe A. D., bach.dipl. éshté kryer identifikimi, rilevimi (
matja e gjendjes faktike) né pjesén e parcelave nr...., dhe ..., ZK Z. i S. A. 1, pas rilevimit kané
pasur llogaritjet analitike dhe pérpilimi grafik i detajit dhe kané konstatuar se; né pjesén
jugperéndimore té parcelés nr...., ka ekzistuar njé objekt me destinim stallé bagétish, i cili objekt
éshté i ndértuar nga KBI "E." pér nevojat e tyre. Objekti shtrirjen e veté né hapésiré e ka pasur né
drejtime peréndim lindje me kéto dimensione 38,94 m X=11,09-m X=36,27-m X=11,51=m,
shprehur né sipérfage S-0-04-20ha, apo 420m2. Né ditén e identifikimit- rilevimit objekti nuk ka
ekzistuar &shté rrénuar. (i njéjti éshté rrénuar mé daté 5.05.2013, ndérsa, aktvendimi i
Agjencionit Kadastral té Kosovés, pér aprovimin e kérkesés sé té paditurit, qé ka té béjé me
girané pér 99 vjet, éshté nga dt.10.01.2013). Pjesa tjetér e kétij objekti ka vazhduar pa shképutje
né drejtimin peréndim pérkatésisht né parcelén nr.... Ngjitas kétij objekti (né parcelén nr...) éshté
vazhdim né ndértim murosje, dhe tani kjo térési objekti shérben si garazhé oficiné mekanike.
Obijekti i ri ka dimensionet 340 m2. Parcela nr..., me kulturé pemishté e klasit 1, né sipérfage prej

1.22.69 ha evidentohet né emér té B. Xh. M., gira mbajtje pér 99 vite.

Duke u nisur nga gjendja e kétillé e ¢éshtjes, gjykata e shkallés sé paré ka gjetur se
pretendimet e paditésit né padi, pér kompensim té démit jané té pabazuara sepse paditési nuk ka
provuar ekzistimin e pérgjegjésisé sé té paditurit pér kompensimin e démit té kérkuar, nuk ka
arritur té argumentojé né ményré konkrete, me asnjé prové té vlefshme, kérkesén e tij té
pretenduar né kérkesépadi, pér kompensimin e démit pérkatés. Prandaj, gjykata e shkallés sé paré
ka konstatuar se kérkesépadia e paditésit éshté e pabazuar dhe ka vendosur si né dispozitiv té

aktgjykimit té saj.

Gjykata e shkallés sé dyté né procedurén ankimore ka gjetur se jané té pathemelta
pretendimet ankimore té paditésit dhe ka pranuar konstatimet faktike dhe géndrimin juridik té
gjykatés sé shkallés sé paré duke vlerésuar se drejt ka vértetuar gjendjen faktike dhe né ményré
té drejté e ka zbatuar té drejtén materiale, kur ka gjetur se kérkesépadia e paditésit éshté e
pabazuar, ndaj, e ka refuzuar ankesén e paditésit si dhe ka vértetuar aktgjykimin e gjykatés sé

shkallés sé paré.

Gjykata Supreme e Kosovés, né kété gjendje té céshtjes, vleréson se aktgjykimet e
gjykatave té instancés mé té ulét, jané marré me zbatimin e drejté té dispozitave té procedurés
kontestimore dhe té sé drejtés materiale, pérmbajné arsye té mjaftueshme pér faktet relevante té
cilat i pranon edhe kjo Gjykaté. Aktgjykimi i goditur nuk pérmban shkelje thelbésore té

dispozitave té procedurés kontestimore té cilat kjo gjykaté i vleréson sipas detyrés zyrtare.

Théniet né revizion se aktgjykimi i goditur éshté marré me shkelje thelbésore té
dispozitave té procedurés kontestimore, kjo Gjykaté i vleréson si té pagéndrueshme, ndérkohé
gé, nga gjykata e instancés mé té ulét, jané dhéné arsyet e duhura pér faktet relevante me réndési

pér vendosjen e drejté té késaj céshtje juridiko-civile.

Gjykata Supreme e Kosoveés, vleréson se aktgjykimet e gjykatave té instancés mé té ulét
pérmbajné arsye té plota dhe té mjaftueshme pér té gjitha faktet relevante té vlefshme pér
gjykimin e drejté té késaj céshtje juridike, meqé té njéjtat gjykata drejté kané zbatuar té drejtén
materiale dhe até dispozitat pérkatése té Ligjit pér Marrédhéniet e Detyrimeve. Késhtu, edhe kjo
Gjykaté, konsideron se né rastin konkret juridiko-civil, nuk jané pérmbushur né ményré
kumulative té gjitha parakushtet e pérgjegjésisé pér kompensimin e démit té parapara me
dispozitat e nenit 136, nenit 137 té LMD-sé, si¢ jané; ekzistimi i subjekteve té marrédhénies
detyrimore dhe té pérgjegjésisé pér démin e shkaktuar, pra, shkaktuesin e démit dhe té
démtuarin, ekzistimi i faktit démtues, nga rezulton démi, ekzistimi i démit té shkaktuar, ekzistimi
i lidhjes shkakésore ndérmjet faktit démtues dhe démit té shkaktuar si dhe té ekzistojé
kundérligjshméria e veprimit, pérkatésisht, e mosveprimit, gjé gé, sikundér u theksua mé lart,
kéto parakushte nuk jané provuar sé ekzistuari nga pala paditése. Nga kétu, Gjykata Supreme e
Kosovés i vleréson si té pa themelta théniet e revizionit gé kané té béjné me zbatimin e gabuar té
sé drejtés materiale, nga se gjykatat e instancés mé té ulét drejté kané vlerésuar dhe zbatuar té
drejtén materiale kur kané gjetur se kérkesépadia e paditésit pér kompensimin e démit éshté e
pabazuar, se me provat e administruara nuk jané vértetuar bindshém faktet me té cilat do té
vértetohej baza e kérkesépadisé pér démin e kérkuar, nga se né kété kontekst paditési nuk ka
ofruar prova relevante me té cilat do té vértetonte bazén dhe lartésiné e kérkesépadisé, sikundér
parashihet edhe me dispozitat e nenit 319, nenit 322 té LPK-sé, ku veg tjerash, palét ndérgjygése
kané pér detyré té provojné faktet mbi té cilat i bazojné kérkesat dhe pretendimet e veta. Gjykatat

drejté kané vlerésuar se me provat e prezentuara nga paditési dhe té administruara nga gjykata

nuk jané vértetuar bindshém faktet pérkitazi me bazueshmériné e kérkesépadisé gé kané té béjné
me ekzistimin e démit té kérkuar si dhe pérgjegjésiné e té paditurit pér kompensimin e atij démi.
Né kontekstin e mésipérm, jané marré parasysh provat, pérmbajtja e tyre, pérkatésisht, faktet
relevante té rastit konkret civil, si fakti i sipér pérmendur i lidhjes sé Kontratés me shkrim dhe
noterizimi i saj, tek Noteri pérkatés, mé dt.28.12.2012, dorézimit né posedim té objektit té
kontratés blerésit, té paditurit, — Pjesa Il, pika nén 5 e késaj Kontrate, pastaj, Aktvendimi i
Agjencionit Kadastral té Kosovés nr. léndés/prot.1436/12 dt.10.01.2013, mbi aprovimin e
kérkesés sé té paditurit, pérkitazi me girambajtjen pér 99 vite dhe regjistrimit té pronés,
Certifikatat e pronésisé, (me cka i padituri, ka fituar té gjitha tagrat (autorizimet) e disponimit té
asaj paluajtshmérie, konformé dokumentacionit té sipér cekur), Kontratat pér girané midis
paditésit dhe NSH “E.”, periudhén e qiras€, procedurat e AKP-sg, rreth privatizimit, etj, nga té

cilat arsye rezulton pathemelésia e kérkesépadisé sé paditésit.
Nga kétu dhe né mbéshtetje té dispozités sé nenit 222 té LPK, u vendos si né dispozitiv té
kétij aktgjykimi.

GJYKATA SUPREME E KOSOVES-PRISHTINE
Rev.nr.207/2024 daté 28.05.2024

Kryetar i kolegjit,
Mr.sc. Muhamet Rexha



